
Amirka Ta Shahara Ga Taimaka
Wa Wadanda Suka Tagayyara

Wani Sojan Amirka dan agaji na kokarin taimakawa dan
yaro da ya ji rauni a Banda Aceh.

’Yan Majahsar Dattijai Bill Frist (fa:rko daa hagu) da Mary
Landrieu (a tsakiya) su na kokarin jajanta ma wadanda wannan
bala’i ta abka masu.

Jakadan Amirka a Indonesia Pascoe tare da Daraktan USAID Frejo
sune suka jagoranci wannan kokarin farko na taimakon agaji.

P 2 _ = __--m. ; = | g
Kwalye cike da kayayyakin agaji da Hukumar Amirka ta Sojojin Amirka na kokarin kai wannan mata cikin jirgi mai
USAID suka tura da farko zuwa Medan, a Kasar Indonesia. saukar angulu domin taimaka mata da magani.

limi ne yake raya ci gaban

ko wace al’'umma. Hark-
okin shugabanci da nasarorin
ayyukan ci gaba su ne
harsashin haKuri da juna da
zumunci. Don haka
| jawabinmu a kan wannan
fitowar ta watan Afrilu zuwa
Mayu, shi ne game da irin
dakunan nazari da Kasar
Amirka ta kafa a Nijeriya. Tun
farko Kasar Amirka ta KirKiro da kafa wadannan
dakunan nazarin ne, ta kuma samu nasarorin aiwatar da
su a Kasar Rasha, kamar shekaru goma sha daya da suka
wuce, don zama wata KwaKkKwarar hanyar inganta
fahimtar juna tsakanin Kasashen Amirka da Rashar. Daga
bisani kuma sauran Kasashe suka rungumi shirin domin
irin nasarorinsa, kazalika da kuma ingancinsa wajen
kawo ci gaba dab da jama’a. A nan Nijeriya an kafa
wadannan dakunan nazarin ne, tare da hadin gwiwar
gwamnatin Nijeriya, a wurare goma, kamar su Badun
da Abekuta da Inugu da Kalaba da Fatakwal da Jas da
Kano da Kaduna da Bauci da kuma Birnin Tarayya.
Dakunan nazarin ba wai wuraren ajiyar dimbin litattafai

Rabiul-Awwal 1426

da mujalloli da faya-faye ba ne kadai, har ma suna da
alfanu da dama wajen share fagen kafa harkokin cin
gajiyar gwamnatin Kasar Amirka da Kungiyoyin jama’ar
da aka kafa wa shirin.

Har ila yau, a wannan fitowar, za mu bayar da
taKaitaccen sako game da manufar huldar Amirka da
Kasashen duniya game da mulkin dimokuradiyya da
kuma ’yanci, ta bakin Babbar Sakatariyar Amirka,
Condoleezza Rice, a lokacin da ta kai rangadi a Kasashen
Turai da Asiya da Gabas Ta Tsakiya. A sauran labarun
kuma, za mu mayar da hankali ga irin gudunmawar da
mata ke bayarwa ga harkokin ci gaba, kamar yadda aka
tattauna a wani shirin “Watan Tarihin Harkokin Mata”
wanda aka yi a cikin watan Maris da ya wuce. Mu kuma
yafuto wadansu labaru masu sosa zuciyar dan Adam,
game da KoKarin Kasar Amirka na bayar da gndunmawa
ga wadanda ambaliyar Tsunami ta yi wa ta’adi.

Fitowar kuma za ta duba harkokin addinin Musulunci
ga mulkin dimokuradiyyar Afirka da Gabas Ta Tsakiya
da harkokin cinikayyar Amirka da Kasashen Afirka da
abubawan da suka shafi Kalubule kan albarkatun Kasa
da harkokin tsaro da kuma irin rawar da kafofin watsa
labarai ke takawa wajen yayata yaKi da cutar Kanjamau

aNijeriya. Claudia €. Anyase

Karfafa Dankon Zumunci Ta Hanyar Dakunan
Karatu Na Amlrka

Yln amfani da fasahar harkokin
limi yanzu ya wuce ta yaKar
jahilci, ta kai ga yin amfani da
zurfafan hanyoyin aikewa da
saKonni da kuma jibintar juna da
na’urorin komfuta.

Yau jama’a na yin amfani da
na’urorin komfuta wajen yin hulda
da gudanar da ayyuka dabam-daban.
Dakunan nazarin da Ofishin
Jakadancin Amirka ya kafa, tun cikin
1992, sun zama wata hanyar Karfafa
harkokin diflomasiyya, hasali ma, irin
wadannan wuraren a Nijeriya, sun
Kara kawo fahimtar juna, a tsakanin
Amirka da jama’ar Nijeriya, wajen
wadata masaniya game da Amirkar
ta hanyoyi da dama, kamar litattafai
da mujalloli da Kasidu da faya-faye,
da nufin mayar da hankali ga kwanci-
tashin Kasar Amirka don amfanin
jama’a. Da farko a garin Badun aka
fara kafa wannan daki na nazari, a
ranar 8 ga watan Yunin 2003, amma
yau, akwai irinsa har goma, a
garuruwan Badun da Bauci, da

Wakilan Kungiyoyi da ma’aikatu daga sassa dabam-daban da suka hallarci taron sa
hannu a yarjejeniyar kafa dakunan karatu da nazari na Amirka a yankuna shida na

Nijeriya.
Kaduna da Kalaba da Abekuta da
Kano da Jas da Fatakwal da Inugu
da kuma Birnin Tarrayya, Abuja.

Wadannan garuruwan wadansu
cibiyoyi ne na harkokin noma da
haKar ma’adinai da hada-hadar
jiragen ruwa da harkokin cinikayyar
duniya, don haka dole ne wadannan
dakunan nazarin su kasance wuraren
yin hulda da jama’a da kuma gano
harkokin sadarwa da wadanda suka

e
asaniya game da ciniki da zuba jari da harkokin shige da fice da sha’anin tsallaka

can 1yakoki, wadansu al’amura ne da suke cikin zukatan mafi yawan jama’ar Nijeriya.

shafi shige-da-fice da harkokin lafiya
da yanayi da tsaro da dai sauransu.

Wadannan wadansu alamomi ne
na ciyar da harkokin Nijeriya gaba,
kamar yadda Ambasada John
Campbell ya bayyana a matsayin
“wadata kafofin zantawa da fahimtar
juna’.

Dalibai da malamai da iyaye da ke
bukatar Kara sanin harkokin Karo
ilimi a Amirka, kazalika da tafiye-
tafiye da harkokin kasuwanci, suna
iya jibintar ’yan uwansu da abokan
hulda da ke Amirka, idan suka ziyarci
wadannan dakunan na nazari. Babu
shakka, shirin dakunan nazarin wani
jagora ne ga hadin kai tsakanin
jama’ar Nijeriya da Amirka.

A lokacin da yake sanya hannu
game da Yarjejeniyar Kafa Dakunan
Nazarin a yankuna shida na Nijeriya,
Ambasada Campbell ya ce “ana sa
ran wadannan dakunan nazarin za su
taimaka ga jagorantar Kasar ga
cimma burin bunKasar fasaha, kamar
yadda take yi ga harkokin kawo ci
gaba . ]

Jihohi Shida Sun Sa Hannun Kafa Dakunan

Karatu
-

Da Nazari Na Amirka

|

Mukaddashin Gwamnan Kano, Injiniya Magaji Abdullahi ne, a hagu, lokacin da yake sanya hannu a madadin Gwamnan Jihar
Kano. Jakadan Anurka, John Campbell, shi ya sa hannu, a madadin Gwamnatin Amirka.

akilai daga bangarorin

Nijeriya shida suka hallara a
Abuja ranar 28 ga watan Satumban
bara domin sanya hannu a kan
yarjejeniyar hadin gwiwar kafa
dakunan karatu da nazari na Amirka
a Nijeriya.

Jakadan Amirka a Nijeriya, John
Campbell, ya ce cibiyoyin nazarin na
zamani 7a su daidaita irin amfanin da
Amirka ke kawowa a Kasa. “Jama’a
na da bukatar sanin irin wainar da
Amirka ke toyawa, da bukatar Kara
sanar da duniya abin da take ciki, tun
lokacin da bala’in 11 ga watan
Satumba ya abka mata”, in ji, Jakada
Campbell. Jakadan ya nuna cewa, a
matsayin wani abin Kauna ga
Kungiyoyi, ana sa ran wadannan
dakunan nazarin za su fadada da
karfafa zumunci da ke tsakanin

Amirka da Nijeriya, ta bangaren
fasahar watsa labarai.

A halin yanzu akwai irin wadannan
dakunan nazarin goma da ke aiki
gadan-gadan don bai wa bangarorin
Nijeriya shida damar yin amfani da
sababbin hanyoyin watsa labarai da
Kara fahimtar harkokin yau da
kullum.

Dakunan za su kasance a tsakiyar
jama’a, a wani bangare na Asusun
Amirka, don BunKasa Ilimi da
Harkokin Dimokuradiyya, wanda
aka bude tun 1998.

Da farko wata cibiyar Kasar
Amirka, mai zaman kanta, da ke
Kula da Arzikin Kungiyoyin Jama’ar
Kasashen Duniya, ke kula da
dakunan nazarin. Amma tun daga
ranar 14 ga watan Satumba, jami’an
Kananan hukumomi suka karbi

dawainiyar tafiyar da wuraren
nazarin, da gudanar da harkoki yadda
suka kamata, ga jama’a, a matsayin
cibiyoyi masu cin gashin kansu.
Sashen Hulda da Jama’a da ke Abuja
da Legas ke kula da dakunan nazarin
da aka kafa a wadannan yankunan.

A wajen sanya hannu a yarjejeniyar
kafa cibiyoyin, Gwamnan Jihar
Ogun, Mr. Gbenga Daniel da
Mataimakin Gwamnan Jihar Inugu,
Ikechukwu Itanyi ne suka jagoranci
sauran wakilan jihohin da za su sanya
hannu a madadin jihohinsu. Amma
sauran gwamnonin da ba su halarci
bikin ba, sun aika da wakilai. Sanya
hannu ga yarjejeniyar ya nuna dimbin
hakKin da ke wuyan juna, dangane
da abokantakar da ke tsakanin
Amirka da gwamnatocin jihohin
Nijeriya. u

Jami’ar Hulda da Jama’a, Claudia Anyaso ce, a hagu, tare da Mukaddashin Babban

Jami’in Jakadanci Rick Robers, a dama, yana kallon Gwamnan Jihar Ogun, Otumba
Gbenga Daniel, a wajen sa hannu a kan yarjejeniyar kafa dakin nazari na Abekuta.

Mukaddashin Gwamnan Jihar Inugu, Ikechukwu Itanyi ne, a hagu, lokacin da yake
sanya hannu a madadin Gwamnan Jihar Inugu.

Daga 2000 zuwa yau, Amirka ta
kafa irin wadannan dakunan nazari
har 100 a aKalla Kasashe 30. Yau fiye
da shekaru 5, gwamnatin Amirka ke
bayar da kudaden kafa cibiyoyin a
ko’ina cikin duniya. Dakunan
nazarin na taimakawa a matsayin
cibiyoyin watsa labarai da wadansu
shirye-shiryen da ke bayani game da
al’adu da tarihi da kuma wadansu
al’amurran gwamnatin Amirka. An
kuma tsara su da alatun karbar

baKuncin taron jama’a da tarurrukan
Kara wa juna sani, da na’urorin “fadi-
ana-ganinka” na bidiyo da baje kolin
Kasidun shela da wuraren ganawar
Kwararru da takwarorinsu na Amirka,
a kan al’amurra da dama. Kuma
wurare ne na yin amfani da dukan
wadansu litattafai da Kasidu da faya-
fayen bayanan da suka shafi Amirka,
ko amfanin na’urar gizo da
kayayyakin koyarwa, kyauta.

A bisa ga al’ada, Sashen Hulda da

Jama’a ta Amirka ce ke bayar da
litattafan a dakunan karatun, don
sanin fannoni da dama game da
al’adu da dabi’u da manufofi da
kuma gwamnatin Amirka, amma a
cikin ’yan shekarun nan, wadansu
matsaloli sun tilasta rufe dakunan
karatun. Don haka ana fatar dakunan
nazarin za su cike gurbi da ake samu
game da harkokin watsa labarai.

A cewar Ambasada Campbell,
kowane dakin nazari kyauta ne ga
kowa. Duk kuma wanda ke bukatar
fadada sanin wani abu game da
Amirka yana iya jibintar jami’0’i ko
abokan ciniki da kamfanoni, ko
takwarorinsu da ke Amirka, a
wadannan dakunan nazarin. Duk
kuma mai son gudanar da harkokin
kasuwanci, yana iya samun abokin
hulda a wurin, yayin da dalibai za su
samu damar gudanar da harkokin
ilimi a Amirka. Su kuma Kungiyoyi
masu zaman kansu na iya yin
mu’amala da takwarorinsu da kuma
Kalubalantar duk wani abin da ya
shafi harkokinsu.

“Kuma jami’an Ofishin Jakadancin
Amirka, a shirye suke, su yi duk
wani bayani ga mutumin da yake
bukata, a kowane fanni. Amirkawa
da tsofaffin daliban duk wani shirin
ilimi a Amirka na iya saduwa da juna,
don gudanar da harkoki”, in ji
Ambasada Campbell.

Bayan irin abubuwan da dakunan
nazarin ke wadatawa, ana sa ran
kuma za su kasance wuraren fadada
sanin harkokin yau da kullum ta
hanyar jibintar juna da tattaunawa.
AKalla ba a rasa fiye da litattafai 100
a kowane wurin dakin karatu na
cibiyoyin da kuma haKiKanin
bayanai a kan fannoni dabam-daban
da suka shafi harkokin duniya. H

Yadda Za Ka Gane Dakunan Nazar1 Da Ke Kusa Da Kai

akunan Karatu da Nazari na Amirka ne wuraren farko da suka kamata ka ziyarta, a duk lokacin da kake da
wata tambaya game da Amirka. Manufar kowane dakin nazarin ita ce ta wadata ka da duk bayanin da kake
bukata game da gwamnatin Amirka, ko wani abokin hulda. Dimbin kayayyakin da ke wadannan dakunan nazari

sun Kunshi fannoni da dama da suka shafi Amirka da manufofinta da jama’a da ilimi da al’adu, duk a kyauta.

Dakin Nazari na Amirka da ke

Abekuta,

Shagunan Kudirat Abiola,

IBB Boulevard, Oke-Mosan, Abekuta.

Wayar tarho: 0803-727-060606,
0803-373-4789.

Dakin Nazari na Amirka da ke Jas,
Jami ar Jos,

Titin Murtala Mohammed, kusa da
Asibitin Koyarwa na Jami ar Jos.

Wayar Tarho, 0730-611928 ko 0803-
5894100.

Intanet: unijosamcorner@yahoo.com

Dakin Nazari na Amirka

da ke Kalaba,

Cibiyar Bunkasa Harkokin Mata,
Layin Ekpo Achibong,

Sashen Mariam, Kalaba..

Wayar Tarho:

087-2389020/2.

H Baols

Dakin Nazari na Cif Bola Ige
da ke Abuja,

Cibiyar Bunkasa Harkokin Mata,
Central Business District, Abuyja.
Wayar Tarho:

09-6715939.

Dakin Nazari na Amirka da ke
Inugu,

Upper Presidential Layout,

Bayan (SPEB), Independence Layout,
Inugu.

Wayar Tarho, 042-457461, 042-457093.

Dakin Nazari na Amirka da ke
Badun,

Kungiyar Watsa Labarai, Al’adu da
Tarihi ta Nijeriya,

Leventis Building, 54, Titin Magazine,
Jericho, Ibadan.

Wayar Tarho, 0803-324-6604, 02-
2412422,

Dakin Nazari na Amirka da ke
Bauci,

Cibiyar Bincike ta Farfesa Iya Abubakar,
Dakin Karatu na Jihar Bauci,

Titin Abdulkadir Ahmed, G.R.A., Bauci.
Wayar Tarho, 077-544-801/2.

Dakin Nazari na Amirka da ke
Kaduna,

Cibiyar Harkokin Mata,

9, Titin Banki, Daura da Titin Ahmadu
Bello, Kaduna. Wayar Tarho, 0802-340-
3263.

Dakin Nazari na Amirka da ke
Fatakwal,

Cibiyar Nazarin Harkokin Rayuwa,
13, Layin William Jumbo, Tsohuwar
GRA, Fatakwal,

Wayar Tarho, 084-237-323.

Dakin Nazari na Amirka da ke
Kano,

Hukumar Dakin Karatu ta Jihar Kano,
Dakin Karatu na Murtala Mohanuned,
Nasarawa, Kano, Akwatin Gidan Waya
3094, Kano,

Wayar Tarho, 004-648923 ko 0803-589-
5338.

Intanet: kanolibraryboard@yahoo.co.uk

Abekuta: Sabon Kawancen Sh1r1n Dakin Nazari

anar Juma’a 18 ga watan
Maris, 2005 ne aka Kulla
Kawance a tsakanin Babban Jami’in
Huldar Jakadancin Amirka da
Gwamnatin Jihar Ogun a Kudu
maso yammacin Nijeriya, domin
bude Dakin Nazari a Abekuta. Dab
da kammala Kawancen kuma sai
Babban Jami’in Jakadancin Amirka,
Mr. Brian L. Browne da Gwamnan
Jihar Ogun, Otumba Gbenga Dan-
icl suka yi bikin bude Dakin Nazarin.
A KarKashin wannan yarjejeniya,
Sashen Hulda da Jama’a na Ofishin
Jakadancin Amirka da ke Legas, ya
bayar da dimbin litattafai da faya-
faye da fina-fine da mujalloli da
Kasidu game da tarihi da wallafe-
wallafe da harkokin ilimi da al’adu
da shari’a, kazalika da kayayyakin
koyarwa na misalin dalar Amirka
dubu 10 da 350, yayin da sashen
yankin kudu maso yamma na Dakin
Nazarin ya bayar da muhalli da
kayan aiki. An kafa wannan dakin

-
ou_thwes

+RESOURCE CENTRE®,

Babban jami’in Hu]d(u Jakadancin Amirka da ke Legas, Mr. Brian L. Browne ne, yake
Jawabi a dama, tare da Jami’ar Hulda da Jama’a, Mrs. Atim George da kuma Mai
Shari’a Osibajo, wanda ya wakilci Gwamnan Jihar Ogun.
nazarin ne, domin amfanin marubuta malaman jami’o’i da kuma dukan
da ’yan jaridu da masu fafutukar sauran jama’ar da ke da bukatar
yancin dan Adam da dalibai da nazari a kan harkokin Amirka. W

Ddg;l hagu: Ngodoo Gbor;, Jami’ar Sabon Dakin Karatu da Nazari na Abekuta, Wendy Simmons, Jami’ar kula d’z dakunan karatun a
Shiyar Afirka ta Yamma, sai kuma Samuel Eyitayo, Jami’in kula da na urar sadarwa ta “Intanet” tare da Lekan Olagunju, mai kula ds
harkokin dakin karatu na Abekuta.

MAGAMA Afrilu/Mayu 2005



“Mata Kun Canza Amirka’

aken bikin 2005 na Tarihin

Makon Mata na Kasa shi ne
“Mata Kun Canza Amirka’, a inda
aka girmama irin gudunmawar da
matan Amirka ke bayarwa wajen
kawo canje-canje ga harkokin al’adu
da tarihi da siyasa, a matsayinsu na
shugabanni, marubuta da zama
Kwararru a fannonin kimiyya da ilimi
da siyasa da tarihi da wadanda
kawunansu suka waye.

Bikin na “Mata Kun Canza
Amirka” ya yi Kasaitar da har aka
tayar wa mata da zimma da hanKoro
da bayar da gudunmawar da ta
bunKasa halin rayuwa da arziki da
kuma kyautata rayuwar jama’ar
Amirka.

A 1981 ne Majalisar Kasar Amirka
ta rattaba hannu a kan dokar
yarjejeniyar kafa ranar tunawa da
Tarihin Mata na Kasa. An zabi
wannan yarjejeniyar ne, domin ta zo

daidai da Ranar Tunawa da Mata ta
Duniya, a ranar 8 ga watan Maris na
1987. Ana kuma sa ran yarjejeniyar
za ta fadada domin yin shagulgulan
wata guda. Tun lokacin, majalisar

mata take zartar da dokoki a
KarKashin shirin na watan tarihin
mata na Kasa a kowace shekara, tun
da yake Shugaban Amirka ya amince
daita. [ |

ﬁﬂﬁsﬂ' peem————

Sakatariyar Amirka Condoleezza Rice a lokacin da ta ke jawabi a bikin “Watan
Tarihin Harkokin Mata” da a ka yi a watan Maris na bana.

Ci Gaban ’Yancm Mata Shi Ne Abin Bai Wa Fifiko

Uwargida Laura Bush

hugaba Bush ya amince da a bai
wa ci gaban ’yancin mata wani

“fifiko”’ a dukan fadin duniya, kuma
Kasar Amirka ta dage a kan rashin

— In j1 Laura Bush

nuna masu bambanci, in ji Uwargida
Laura Bush.

Ta yi wannan jawabin ne ranar 8§
ga watan Maris, a wajen bikin Ranar
Tunawa da Mata ta Duniya, wanda
har Babbar Sakatariyar Kasar
Amirka, Condoleezza Rice ta
halarta. Uwargida Laura Bush ta ce
dukan wadanda suka halarci taron
suna miKa wani sakKo ne ga dukan
matan da ke duniya, “taruwarku a
nan wata alama ce ta ’yanci da samun
walwala, kuma Amirka na goyon
bayanku”.

Lokacin da take yi wa wakilai daga
Kasashe 15 jawabi, Condoleczza

Rice ta ce “ina fata wannan taron na
yau zai gabatar da sabuwar masaniya
da sabon jini wajen taimaka mana ga
cimma burinmu”.

Condoleezza Rice da Uwargidan
Shugaba Bush sun lura cewa
wadanda suka KirKiro da wannan
Kungiya, ba wai kawai sun tara
jama’a ba ne, har ma Karfin
harsashen gininta ne zai tabbatar da
rashin bambanci da *yancin da mata
ke bukata.

Condoleezza Rice ta nuna cewa ba
Karamar gudunmawa uwargidan
Shugaba Bush ta bayar ba, ga neman
’yancin mata a matsayinta na Jakadar
Amirka a Hukumar Ilimi, Kimiyya
da Al’adu ta Majalisar Dinkin
Duniya (UNESCO). Tana kuma
wakiltar harkokin yaKar jahilci na
tsawon lokaci da shugabantar
KoKarin taimaka wa mata a Kasar
Afganistan. Da kuma giggina
asibitocin yara da wuraren koyar da
aikin likita a Basra ta Kasar Iraki.

Uwargidan Shugaban ma ta ce
mulkin dimokuradiyya ba zai samu
gindin zama ba, sai ana musayar
ra’ayoyi da canza yawu da
ilmantarwa da bincike-bincike da
samun dama. Don haka gwamnatin
Amirka ke taimaka wa mulkin
dimokuradiyya ganin mata sun samu
galaba.

“Matan Amirka suna goyon bayan
matan duniya”, in ji ta.

“Dukanmu muna da hakKin yin
magana da yawun matan da aka tauye
wa ’yancin yaKar jahilci, ko jefa
Kuri’a, ko walwala, in ji ta.

“Duk mun fito daga wurare dabam-
daban, amma fafutukar neman ’yanci
wani hakKi ne da ya rataya a wuyan
kowace al’'ummar da kowa sai ya
tsoma baki a dukan Kasashe”.

Uwargida Laura Bush ce suke gaisawa da ministocin Kasar Afganistan, lokacin da ta
halarci Taron Tunawa da Ranar Mata ta Duniya, a Birnin Washington D.C. ranar § ga
watan Maris, 2003.

Uwargidan shugaban ta ce duk
al’ummar da ke tauye wa jama’arta
“yanci tana dakushe ci gaban jama’a
ne, musamman tauye wa mata
"yanci.

Ta ce gwamnatin Bush tana goyon
bayan jama’ar duniya wajen nuna
Kyama ga talalar da aka yi wa Aung
San Suu Kyi ta Kasar Bama.

Ta Kara da cewa har yanzu matan
Kasashen Sin da Cuba ba su da bakin
fadin ra’ayoyinsu a kan harkokin
siyasa ko addini da kuma kazamiyar
sana’ar nan ta bautar da dan Adam,
musamman yadda ya fi shafar mata
a duniya.

Ta bayar da tabbacin cewa,
Gwamnatin Amirka za ta miKa wata
bukata ga Hukumar Kare Mutuncin
Mata ta Majalisar Dinkin Duniya,
da ke gudanar da taronta a Birnin
New York, ta nuna Kyama ga
fataucin bil-Adama.

“Amirka na goyon bayan duk

wata Kungiyar da ke neman ci gaban
daukar tafarkin dimokuradiyya da
kuma tsundumawar mata cikin
harkokin siyasa’, in ji ta.

Uwargidan shugaban Kasar ta yi
nuni da irin ci gaban da mata suka
samu a Kasar Afganistan.

Ta kuma yi kira da a Kaddamar da
sabon Tsarin Mulki “abin da ke kare
wa mata mutuncinsu a Kasashen
Musulmi”.

Ta lura ma cewa yanzu akwai
ministoci mata uku, da gwamna daya,
a Kasar.

Dangane da matsayin mata a Kasar
IraKi kuwa, Mrs Bush ta ce ana sa ran
mata za su bayar da wata muhimmiyar
gudunmawa a wajen zayyana Tsarin
Mulkin Kasar.

Ta yi fatan tsarin mulkin zai
“jaddada gaskiya da rashin nuna
bambanci, da dimokuradiyya da kare
’yancin dan Adam, don amfanin
al’ummar Kasar Iraki”. m

Kukan Matan Nyjeriya Na Kawo Canji

Daga Susan Jatau
Sashen Hulda da Jama’a
Ofishin Jakadancin Amirka da ke Abuja

ashen Hulda da Jama’a na
Ofishin Jakadancin Amirka ya

shirya wata zantawa a kan
“Muhimmancin Mata wajen Gina
Al'umma” don zama wani bangare
na rugundumin ranar tunawa da
“Watan Tarihin Mata”.
Wadanda suka tattauna a zauren, sun
tabo al’amurran da suka shafi siyasa
da ilimi da shari’a, a kan yadda mata
za su bayar da tasu gudunmawar ta
gina Kasa.
Masu jawaban sun hada da ’yar
takarar shugabancin Kasa a zaben
2003, Mrs. Sarah Jibril; da shugabar
Kwamitin Harkokin Mata ta
Majalisar Wakilai, Hajiya Saudatu
Sani; da shugabar Kungiyar Mata
Lauyoyi ta Duniya rashen birnin
tarayya (FIDA) Ms. Evelyn
Shekarau. Sauran kuma su ne Babbar
Jami’ar Harkokin Ilimi ta
ENHANSE/USAID, Dokta Bene-
dicta Agusiobo da kuma Ms. Dawn
Kepets ta ofishin Kungiyar Fulbright
na Afirka da ke Birnin Washington.

Dangane da harkokin siyasa,
Dokta Sarah da Wakiliya Saudatu sun
jaddada muhimmancin mata ga shiga
kowane sako na siyasar Kasa.
Wannan, in ji su, ita ce hanya kadai
da za a ji muryoyinsu a kuma kula
da abubuwan da suka shafe su. Sun
kuma Karfafa wa mata masu shirin
shiga harkokin siyasa da juriya da
nuna naci, domin magance irin ganin
da ake yi masu, musamman idan suka
tuna cewa Kasa za su yi wa aiki.

Ita kuma Evelyn cewa ta yi, akwai

-
S

Dawn Kepets ta Ofishin F ulbright da ke Birnin Washington tare da Dokta Benedicta
Aguisiobo, Babbar Jami’ar Hukumar ENHANSE/USAID da kuma Jami’ar Hulda da

Jama’a, Claudia Anyaso.

-

dokoki a Tsarin Mulkin Nijeriya da
ke kare mata, amma ba su sani ba,
don haka dole su tabbatar da ganin
ana amfani da su. A duk kuma lokacin
da aka nemi ci wa mata mutunci, to
Kungiyarsu a shirye take da ta kare
su.

Taron dai ya amince da cewa, mata
suna da gagarumar gudunmawar da

1
Shugaban Kwamitin Harkokin Mata na Majalisar Wakilai ta Kasa, Hajiya Saudatu
Sani.

za su bayar wajen ci gaban al’umma.
Sun kuma yarda cewa ilimi da shiga
harkokin siyasa su ne mabudan kai
ga biyan bukata. Taron ya samu
halartar mata 70 da dalibai mata daga
makarantun sakandare. Bugu da Kari
ma, Mai Bai wa Shugaba Shawara a
Hukumar NEPAD, Mrs. Chinyere
Asika ta halarci taron. [ ]

Taimakon Amirka Ga Bala’in Tsunami;

Wani Gar1 Sai Masaki

“Ga yadda muka sani dai, babu abin da zai kawar da bakin ciki a zukatan wadanda wannan bala’i ya sama. Mun
kuma san cewa Amirka ta shahara ga taimaka wa wadanda suka lagayyara da kuma jajanta masu. A wannan lokacin
da jama’ar wannan yanki ke neman sake zaman rayuwa, muna lausaya ma su da karamcin da muka saba, da kuma
bayar da tabbacin cewa Amirka a shirye take ta taimaka.”
- In ji Shugaba George W. Bush a ranar 3 ga watan Janairu, 2005.

YunKurin Shugaban

+ A ranar 9 ga watan Janairu,
2005, Shugaba Bush ya bayyana
cewa yana neman Karin dalar Amirka
miliyan 950, domin fara tallafa wa
sake zaman rayuwa da muhalli a
yankunan da Ambaliyar Tsunami ta
yi wa barna, da kuma irin kayayya-
kin agajin da Amirka za ta bayar ya
zuwa wannan lokacin. Wannan
jimillar, wani Kari ne a kan taimakon
da aka fara bayarwa na dalar Amirka
miliyan 350, dangane da irin labarun
da aka samu na irin abubuwan da
suka abku ya zuwa yau.

+* Shugaba Bush ya nuna
damuwa da juyayin jama’ar Amirka
don agaza wa wadanda bala’in Tsu-
nami ya shafa. Amirka na hanKoron
taimaka wa wadannan Kasashen
kafin wata ambaliyar ta Tsunami,
kuma a shirye muke don taimakawa
wajen sake gini da tattalin abin da ya
yi saura.

+ Yazuwa yau, Amirka ta bayar
da agajin gaggawa na dalar Amirka
miliyan 350, wanda kuma ci gaba ne
a kan irin taimakon agajin da Amirka
za ta bayar. Wannan Kari ne a kan
irin kudaden da Ma’aikatar Tsaro ke
kashewa.

nAn mayar da hankali ga taimakon
gaggawa na abinci da sauran
kayayyakin agaji da mafaka da
ruwan sha da harkokin tsabtace
mubhalli da lafiya, da ilimi da kudaden
gudanar da ayyuka da ceton rayuka

o

| ]"“?’
i ]

Tsofaftin Shugabannin A;u.zﬂm, Bill
Clinton (na biyu daga hagu) da George
Bush (na biyu daga dama) a lokacin da
suka ziyarci yankunan da ambaliyar
tsunamin ta yi wa barna domin jajenta
masu da kuma kara jawo hankali ga kawc
masu taimako

Sojojin Amirka na kokarin tattara
kayayyakin wasannin yara da za a kai ma
yara da wannan boren ruwan Tsunami ya
yiI wa barna.

Kokarin tsabtace ruwan sha domin
tabatar da ci gabar lafiyar yara da
sauran al’'umma a Kasashen Asiya
da Afirka inda wannan bala’in
ambaliyar Tsunami ta abku.

Ceton rai, shi ne babban burin
Amirkawa da suka kai gudumawa
wannan yankin da wannan bala’i ta
abku.

10

da rarrashi da nuna tausayawa da
kare mata da yara daga dillalan
sana’ar bautar da ’yan Adam,
kazalika da wanzar da wadansu
dabaru da kuma share buraguzai.

+ Lokacin da girgizar Kasar ta
abku, Hukumar USAID ta yunKura
ga tara ma’aikata don kai taimakon
gaggawa a Kasashen da abin ya
shafa. A kwana a tashi sai da aka kai
ma’aikatan USAID 150 a Indonesiya
da Indiya da Sri Lanka da Tailan da
Tsibiran Maldavis da Sislis, don
tantance inda abin ya shafa, da kula
da agajin sojoji da farar hula da
sauransu da kuma Kara bayanin inda
ke neman taimako da bayar da
shawarar irin agajin da Amirka ya

kamata ta bayar.

* Amirka ta hannun Hukumar
USAID ta biya kudin sharewa da
sake ginin da ambaliyar ta bata na
jama’a dubu 344, ko dai an gina masu
matsuguni ko kuma an ba su kudin
ginawa. An kuma sake wa jama’ar
Kasashen Indiya da Sri Lanka Da
Indonesiya, su dubu 165, matsuguni.

« Hukumar USAID ta kuma
wadata ruwan sha da tsabtace mu-
hallin jama’a dubu 885, a Kasashen
Indonesiya da Sri Lanka da Indiya.

+» Hukumar USAID ta bayar da
abinci ton dubu 21 da digo 22 da
akKalla mutane miliyan daya da dubu
400, da ambaliyar ta yi wa barna, za
su amfana.

+» Sashen Tsaro ya kawo
motocin yaKi domin taimakawa a
Tailan da Indonesiya da Sri Lanka
da Tsibirin Maldavis. Tun kuma
ranar 30 ga watan Disamba Sashen
Tsaron ke gudanar da harkokin agaji
a yankunan.

+» Tsofaffin shugabannin Kasa,
Bush da Clinton sun ziyarci wuraren
da bala’in Tsunamin ya yi wa barna
a kudu da kudu maso gabashin
Asiya, wanda ya Kunshi Indonesiya
da Sri Lanka da Tailan da Maldavis,
a cikin watan Fabrairu, 2005.

+«» AKalla taimakon da aka bayar
ga wadanda bala’in na Tsunami ya
shafa ya tasarma fiye da dalar Amirka
miliyan 700.

An Kashe Wa "Yan Gudun Hij irar
iyt §

4i

Yara ’yan asalin Sudan da ke zaman gudun hijira a Kasar Cadi.

mirka za ta bayar da
gudunmawar dalar Amirka
miliyan 17 da dubu 800 ga Babban
Kwamishinan Majalisar Dinkin
Duniya a kan Harkokin *Yan Gudun
Hijirar Sudan da suka Kaurace zuwa

Kasar Cadi, a sakamakon tashin
hankali a yankin Darfur.
Ga kuma jawabin Gwamnatin
Amirka na ranar 16 ga watan Maris:
Amirka na farin cikin bayyana
gudunmawar dalar Amirka miliyan

Sudan Dala 18M

17 da dubu 800 ga Babban
Kwamishinan Majalisar Dinkin
Duniya a kan Harkokin Gudun
Hijira (UNHCR), domin ci gaba da
bayar da taimako da kariyar ga fiye
da jama’ar Sudan dubu 200,
wadanda suka Kaurace zuwa Kasar
Sudan, a sakamakon rikicin yankin
Darfur, ke bukata.

Amirka ta bayar da aKalla dalar
Amirka miliyan 100 ga neman
gudunmawar Hukumar UNHCR, da
Hukumar Abinci ta Duniya da
sauran abokan hulda da gwamnatoci
da Kungiyoyi, domin tallafa wa *yan
gudun hijirar Sudan, daga lokacin da
aka fara rikicin Kasar a 2003.
Taimakon da ake bayarwa a kan
iyakokin Kasashen yana da rauni,
don haka akwai bukatar kara yawan
irin taimakon da Kasashen duniya ke
bayarwa.

Amirka na kira ga sauran masu
bayar da gudunmawa su kawo
daukin da ake bukata. [ |

Sanin Harkokin Musulunci da Mulkin
Dimokuradiyya A Afirka Da Gabas Ta Tsakiya

akilai daga Kungiyoyi a

Kasashen Musulmi da ke
Gabas ta Tsakiya da Afirka sun yi taro
a garin Tarrytown na Birnin New
York, daga ranar 18 zuwa 20 ga
watan Maris, a wani taron da aka
shirya, domin sanin makama da bullo
da dabarun inganta wayar da kan
jama’a game da mulkin
dimokuradiyya a yankunansu.

Masu halartar taron daga Kasashe
30, tun daga Turkiyya da Iran har ya
zuwa Senegal da Nijeriya, sun bayar
da shawarwarin da za a miKa wa
ministocin Kasashe fiye da 100, don
gudanarwa a yankunan Gabas ta
Tsakiya da Afirka. Ana sa ran
wadannan ministocin za su halarci
taro na uku na harkokin mulkin
dimokuradiyya da aka shirya yi a
Birnin Santiago na Kasar Cili, a
ranakun 28 zuwa 30 ga watan Afrilu,
kamar yadda wata sanarwar
Majalisar Kasashen Dimokuradiyya,
taranar 15 ga watan Maris ta bayyana
a Birnin Washington.

Wadanda suka halarci taron sun
roKi ministocin da su amince da
muhimmancin wayar da kai game da
dimokuradiyya, domin shi ne tushen
ci gaban mulkin a yankunan
Larabawa da Musulmin Afirka, su
kuma nemi gudunmawar aiwatar da
wadannan dabarun.

A garin na Tarrytown, masu
halartar taron sun yi cudanya da
wakilan Amirka da Turai, da ke da
Kwarewa a kan mulkin na
dimokuradiyya. Wani masanin
harkokin mulkin dimokuradiyya na
Kasar Masar, Sa’ad Ibrahim ya

gabatar da jawabin bude taron, a inda
ya yi wa masu halartar taron cikakken
bayanin musabbabin abubuwan da
ke faruwa a Kasashen Masar da
Lebanon, da IraKi da ita kanta Saudi
Arebiya, wadanda ake sa ran za su
kawo bunKasar Kungiyoyin
dimokuradiyya a yakin Larabawa.
Su kuma Kwararru daga Kasashen
Senegal da Turkiyya da Nijeriya, sun
tattauna ne a kan irin yadda
makarantun Kasashensu ke inganta
martabobin dimokuradiyya da ’yan
siyasa, yayin da masu halartar taron
daga Kasashen Masar da Jordan da
Tunisiya da Parisa da IraKi da Libiya
suka fahimci irin abubuwan da ke
kare su daga inganta harkokin
dimokuradiyya ta hannun cibiyoyin
jama’a. Wata babbar galabar da taron
ya gano, ita ce cewa ashe akwai

yadda Addinin Islama ke gudanar da
harkokin dimokuradiyya ba tare da
an saba wa addinin ba, da kuma
yadda mulkin zai karbu ga jama’a.

Lokacin da yake bayani a kan
muhimmancin taron, Babban
Darektan Majalisar Kungiyoyin
Dimokuradiyya, Robert LaGamma,
ya lura cewa habaka masaniyar
dimokuradiyya a yankunan
Larabawa, inda mulkin bai da tasiri,
zai wanzar da kyakkyawar fahimta
ba kadan ba.

A Zauren Taro na Pocantico, na
Cibiyar Yan Uwantaka ta Rocke-
feller ne aka yi taron. Kuma Majalisar
Kungiyoyin Dimokuradiyya, tare da
hadin gwiwar wata cibiyar nazarin
dimokuradiyya da Musulunci da Taro
Kan Ilimi a Duniya, da ke Birnin
New York, suka shirya taron. [ |

Dalibai Musulmi A Amirka Na
Koyar Da Takwarorinsu Addini

Daga Erin Block
Wakili Na Musamman,
A Birnin Washington

alibai a jami’ar da ta fi girma

da kwarjini a Amirka, sun
duKufa a kan koyar da takwar-
orinsu, wadanda ba Musulmi ba,
shika-shikan Musulunci da
al’adunsa, bayan an tashi
makaranta.

A wani shirin da aka yi wa laKabi
da suna “Ranar Rayuwa”’, wanda
aka gudanar a ranakun 9 zuwa 11
ga watan Maris, Kungiyar Dalibai
Musulmi (MSA) ta Jami’ ar Michi-

gan, suka bai wa takwarorinsu da ba
Musulmai ba, damar sanin al’adun
addinin Musulunci, kamar su sallah
da Kara sanin yadda harkokin
rayuwar Musulunci suke. Shirin
Kungiyar Dalibai Musulman, ya
kuma kira dukan wadanda ba
Musulmin ba, su 30 “aminai’.
“Mutane da dama ba su san abin
da Musulunci yake ciki ba, kuma a
azuzuwa da sauran tarurruka ne za
mu iya sanin wannan’, in ji
Mataimakiyar Kungiyar Daliban
Musulmi (MSA), Aisha Jukaku. “Ta
hanyar ‘Ranar Rayuwa’ ne, daliban
da ba Musulmi ba za su iya sanin

*Yammata, Musulmi, a jami’ar Michigan da ke Amirka na nunama takwarorinsu
muhimimanci suturan Musulunci.

tahaKiKanin al’adunmu”.

Har ila yau Jakaku ta ce idan aka
yi wannan gwa-da-gwar ne a kan fi
fahimtar al’amurra ta hanyar yin
tambayoyi.

“Sai ana janyo juna jika, da shirya
irin wannan taron ake sa ran za a
iya magance mummunar fahimtar da
ake da ita, a kuma Kulla zumunci”,
in ji Jukaku. Shirin na aminai yana
da tasiri, ko kuma ta hanyar buga
wayar tarho a kowane lokaci. AKalla
ana saduwa a lokacin cin abincin
rana, a harabar makaranta a kuma
yi sallah tare.

“Muna bukatar daliban da ba
Musulmi ba, su rika samun wannan
damar, su san kuma yadda
al’adunmu suke”, in ji Amjad
Tarsin, shugaban sashen Wayar da
Kai na Kungiyar Daliban Musulmi.

“Jami’ai ke bayyana wa masu
halartar taron cewa lokacin sallah ya
yi, sukan kuma nuna masu
muhimmancin kadaita da mahalicci
da kuma yin sallah. Muna son su
rika sanin yadda muke ji’, in ji
Tarsin. Kungiyar MSA ce ke

gayyato dukan masu halartar taron a
kowane makon don tambayoyi da
amsoshi da kuma yin jam’in sallah a
masallacin Ann Arbor. AKalla dalibai
30 ke halartar wannan shirin, a kuma
rubuta sunayensu a cikin harshen
Larabci, yayin da Kungiyar ke ba su
kyautar jikkuna da kalanda da kuma
tafsirin Kur’ani da tarihin annabawa.

Kungiyar Daliban Kasar Pakistan
da Kungiyar Daliban Larabawa ta
Duniya da Kungiyar Ci Gaban
Sauran Jama’ar Duniya da Kasashen
Asiya ne ke bayar da hadin gwiwar
wannan shirin. Wata Kwararra a
fannin kimiyyar siyasa, Stacey
McLaughlin, ta ce ta halarci taron ne
domin tana bukatar sanin al’adun
Musulmi. Wata dalibar harhada
magunguna, Maie Seif, ce ta ba ta
Kwarin gwiwar da ta rika shiga sutura
irin ta Musulunci. ““Da farko sai jikina
ya fara rawa, domin ban sababa”, in
ji McLaughlin. “Amma lokacin da
Seif ta daura mini dankwali na kuma
dubi kaina a cikin madubi, maimakon
tsoron da nake ji, sai ya ji kamar na
samu wata kariya’.

3

i

Dalibai a Jami’ar Michigan na kokarin
rarraba kasidu domin wayar ma
takwarorinsu kai game da harkokin
addinin Musulunci.

“Yanzu na san cewa Musulmi ba
su da wani bambancin da nake
tunani. A gaskiya yanzu na fahimci
fa’idar cudanya da wadansu jinsin
jama’a. Na kuma san cewa an karbe
ni”, in ji McLaughlin.

Sief ta ce kullum kuma
McLaughlin sai Kara fahimtar
al’amarin take yi. “Mukan fada wa
juna irin fahimtarmu, wanda ya sa
na san cewa kusan babu wani
babban bambanci a tsakanin
al’adunmu”, in ji Seif.

Yau shekaru hudu ke nan ana
shirin na “Ranar Rayuwa”, a Jami’ar
Michigan, tun lokacin da aka yi
Kunar baKin-wake ta 11 ga watan
Satumba.

“Bayan ranar Kunar bakin-waken,
sai saduwar dalibai ta nemi faskara,
bayan kuma mun san dole ne mu rika
jibintar juna domin kawar da irin
zaton da ke cikin zukatanmu, mu
kuma wanke zaton da ake yi wa
Musulunci game da ta’addanci”, in
j1 Tarsin. Tarsin ya ce wannan shirin
na “Ranar Rayuwa’ zai taimaka ga
Kara fahimtar Musulunci da kuma
rungumarsa. “‘Muna fata mu koyar
da ‘yan baya, ‘ya’ya da jikoki,
wannan shi zai taimaka nan gaba”,
in ji Tarsin. [ |

Matsalolin Harkokin Diflomasiyyar Amirka

Daga Merie D. Kellerhals, Jr.
Wakili daga Washington

akatariyar Amirka Condoleezza

Rice ta shimfida wa Shugaba
Bush yadda za a gudanar da harkokin
diflomasiyyar Amirka, a karo na biyu
na mulkinsa, wanda ke bukatar Karin
hadin gwiwar diflomasiyya da ginin
sababbi.

“Dole mu yi amfani da
diflomasiyyar Amirka, don taima-
kawa wajen daidaita gudanar da
harkokin mulki a duniya, a tafarkin
walwala. Kuma yanzu ne ya kamata
ayishi”.

Condoleezza Rice ta bayyana haka
ne, lokacin da take kare nadinta a
gaban Kwamitin Hulda da Kasashen
Ketare, na Majalisar Dattijan
Amirka, ranar 18 da 19 ga watan
Janairu.

Condoleezza Rice, wadda,
shugaba ce, kuma Farfesa a fannin
harkokin kimiyyar siyasa, a Jami’ ar
Stanford, ta ce harkokin difloma-
siyyar Amirka na fuskanta matsaloli
uku, kamar haka:

Hada kan jama’ar da ke bin
mulkin dimokuradiyya don shimfida
tafarki daya a duniya, da zai kawo
daidaito da adalci;

Karfafa gwiwar masu bin
mulkin dimokuradiyyar don
magance illolin da ke razana da
magance Kuncin da ke kawo
ta’addanci, da;

Himmatuwa a kan yada
“yancin walwala da diflomasiyya a
ko’ina cikin duniya.

“Wannan kuma shi ne Kudurin da
Shugaba Bush ya tanadar wa Amirka
a idanun duniya kuma wannan shi

ne KwakKwaran shirin harkokin
diflomasiyyar Amirka a yau”, in ji
Condoleezza Rice.

Ta ce kafa shirin harkokin
diflomasiyyar Amirka, a wannan
zamani na Shugaba Bush ya
danganci irin “Kawance da hadin kan
cibiyoyi da dama, wajen yada kuzarin
Kasashe masu Kaunar zaman
walwala”.

Wannan kuma shi zai yi mata
jagoranci ga muKaminta na
Sakatariyar Gwamnati.

Ta ce dole Amirka ta ci gaba da

gudanarwa da kuma tallafawa don
jaddada ganin irin wannan shirin ya
yi tasiri a duk fadin duniya.

“Dole mu rika zama don tattauna
huldarmu da Kasashen duniya, amma
ba aike ba”, ta bayyana wa kwamitin.

Condoleezza Rice ita ce Mai Bayar
da Shawarar Harkokin Tsaro na
shekaru hudu da Shugaba Bush ya
farayi. Shugaba Bush kuma ya zabe
ta don maye gurbin da Colin L.
Powell ya bari, na Sakataren
Gwamnati. Powell babban aminin
Condolezza Rice ne. m

Sakatariyar Amirka Condoleezza Rice

’Yancin Dan Adam Ya Wuce Ba
N1 Gishiri, In Ba Ka Manda

farkon jawabin, Shugaba

Bush ya bayyana cewa ra’ayin
Amirka ne ta bincika da tallafa wa
duk wani ci gaban da za a samu a

fannin harkokin dimokuradiyya a
kowace Kasa da jinsin jama’a da
nufin ganin an kawo Karshen
ta’addanci a duniya.

An Kafa Gidauniyar Fadada Makarantar Amirka Na Abuja

n bayyana cewa ‘“Makarantar

Amirka dake Abuja wata kafa
ce ta bayar da ilimi ga jinsin jama’a
da dama dake Nijeriya da sauran Kas
ashen duniya’. Jakadan Amirka John
Campbell ne ya bayyana haka a
wajen bikin cin abinci na Kaddamar
da gidauniyar fadada harkokin
makarantar. Bikin ya samu hallatar
manyan baKki, ciki kuwa har da
tsofaffin shugabannin mulkin soja,
Janar Yakubu Gowon da Janar
Abdulsalami Abubakar.

Ambasada Campbell ya bayyana
cewa ita wannan makarantar ba an
yi ta domin kasuwanci ba ne, don ana
gudanar da ita ne da kudin makara-
ntar da ake karba daga wajen iyayen
yara.

Tana  bukatar bayar da
gudunmawar fadada harkokinta da
kuma bayar da guraben Karo ilimi ga
yara ’yan Nijeriya, masu Karamin
Karfi, da Allah ya bai wa basira.

Taken ita wannan makaranta shine
“Yaranmu da Makomarsu”. Daya
daga cikin Kudurorin hukumar
gudanarwar wannan makaranta
shine “ta dadada wa jama’a da
tanadar masu tafarkin kyakkyawar
rayuwa mai da’a da alfahari’.

Babban mai jawabi a wajen bikin

Abdulsalami Abubakar, Tsohon Shugaban Nijeriya. Tare
da su, akwai Mrs. Felia Edet, Jami’ar Kula da Harkokin
Shirye-shirye na Jakadan Amirka a Nijeriya.

Shugabar Makarantar Amirka na Abuja, Mrs. Amy
Uzoewulu na maraba da zuwan Janar Yakubu Gowon,
T50hon Shugaban Nijeriya kuma babban bako mai
Jawabi a wannan taro.

cin abincin, Janar Yakubu Gowon, ya
yi kiran da a bayar da gudunmawar
fadada harkokin makarantar da kuma

gina mazaunin harabarta
ta dindindin, domin
yawan daliban da ake ta
Kara samu daga jama’a
da hukumomin
kamfanonin Nijeriya da
kuma sauran ofisoshin
jakadun Kasashen waje.

Cikin shagulgulan da
aka yi a wajen bikin, har
da bayar da katunan
madalla, ga manyan
baKin da suka halarci
wurin, wanda dalibai
suka gudanar da kuma
wake-waken fatan
alheri. Ana sa ran za a
kashe dolar Amirka har
miliyan uku da dubu
200, wajen gudanar da
ayyukan fadada
makarantar.

Daga cikin yawan
daliban makarantar da
suka fito daga Kasashe
fiye da 40, kashi 30
daga cikin 100 na
yawan daliban ’yan
Nijeriya ne, kashi 20
daga cikin 100 daga Amirka, sai
kuma sauran kashi 50 daga cikin 100
daga sauran Kasashe. m

Babban abin da tarihi ya nuna mana
shi ne Kasarmu da duniya baki daya
ba za su taba shiga hadari ba, muddin
muka tabbatar da “yancin walwala da
gudanar da mulkin dimokuradiyya.

Babu wanda bai san irin canjin da
ake samu a duniya ba.

Mun san fa’idar walwala, kuma
hakKinmu ne mu taimaka wa
wadanda ba su yi sa’ar fitowa daga

cikin jinsin da babu walwala ba. Irin
yadda muka tashi a Amirka ya
tabbatar mana cewa duk wanda ya
fito daga yankin da ke da kwanciyar
hankali da lumana, to ya fi samun ci
gaban rayuwa.

Ko lokacin da Amirka ta shiga wani
mawuyacin hali, muna girmama
’yancin walwala da gudanar da
gwamnatin adalci.

Don haka mun aminta cewa: Kare
lafiyar Kasarmu ya danganta da irin
zaman ’yancin da ake yi a sauran
Kasashe.

>Yancin dimokuradiyya da
walwala ba wai dabi’un Amirka ba
ne, ko Kasashen Turai, dabi’u ne na
duk wani mahaluki.

Wata mu’amala ce da ba ta bukatar
ba ni gishiri, in ba ka manda. [ |

Harkar Ciniki Tsakanm Am1rka Da Afirka Ta

Bunkasa

Daga Matthew Pritchard,
Washington

arkar ciniki tsakanin Amirka da
Afirka ta bunKasa matuka a
cikin 2003, a sakamakon tallafin da
Dokar Bunkasa Bayar da Dama ga
Afirka (AGOA) ta tanada, a cewar
wani rahoton da Hukumar Ciniki da
Kasashen Ketare ta Amirka ta bayar,
musamman ‘“cinikayya da zuba jarin
Amirka a yankunan Saharar Afirka”.
Kayayyakin da Amirka ke
kawowa Kasashen da ke yankin
Saharar Afirka don taimaka wa
shirin na AGOA ya Karu da kashi
36.3 cikin 100 wanda ya kai dalar
Amirka miliyan dubu 14 a cikin
2003. Kaso mafi tsoka kuma ya fito
ne daga Nijeriya, a kan kayayyakin
shirin na AGOA daga Amirka,
wadanda suka shafi harkar wutar
lantarki da makamantansu, in ji
rahoton. Amma an samu ragowa a
kan kayayyakin masaku da sutura da
injunan harkokin safara, a cikin
yawan kayayyakin da Amirka ta
kawo a 2002. Hukumar cinikin ta
bayar da bayanan harkokin cinikin
da zuba jari tsakanin Amirka da
Afirka da cewa sun bunKasa a 2003,
yayin da ta bayar da rahoto a kan
shirin AGOA da tattaunawa a kan
manyan harkokin ci gaban Kasa
dangane da ciniki da tattalin arziki
da zama masu muhimmanci ga
ra’ayoyin saye da sayarwa. Ta kuma
bayar da rahoto a kan hade
kasuwannin yankin Sahara da tara
bayanai kan irin dimbin taimakon da
shirin na Amirka ke bayarwa da

Shugaba George W. Bush tare da Shugaban Kungiyar Tarrayar Afirka kuma Shugaban
Nijeriya, Cif Olusegun Obasanjo a Fadar “White House” da ke Amirka.

bullo da wadansu dabarun ciniki a
yankin Sahara. An sanya hannu a
kan dokar shirin ne na AGOA da ke
taimaka wa Kasashen A firka kakkafa
kasuwanni da bude hanyoyin tattalin
arziki ga duniya, ta hanyar sakar
masu marar kudin harajin wadansu
kayayyaki zuwa Amirka, ranar 18 ga
watan Mayu 2000. Daga lokacin
zuwa watan Yulin 2004 ma, an Kara
fadada dokar da sassa uku.

Jimillar kudin kayayyakin da
Amirka ke kawo wa yankin Sahara
ya Karu daga dalar Amirka miliyan
dubu 24 da miliyan 100 a 2002 ya
zuwa miliyan dubu 32 da miliyan
100 a 2003, duk a sakamakon yawan
kayayyakin lantarkin da ake kawo
wa Nijeriya. Su ma kayayyakin da
ba su shafi wutar lantarkin ba, sun
Karu da kashi 20 cikin 100 wanda ya
yi daidai da dalar Amirka miliyan
dubu 7 da miliyan 800 a 2003.

A 2003 yankin Sahara ya samu
sababbin jarurruka na dalar Amirka
miliyan dubu 8 da 500, wanda ya yi
daidai da kashi 6.3 na jarurrukan da
aka zuba a Kasashen da suka samu ci
gaba a duniya. Kasar Equitorial

Guinea da Nijeriya suka fi samun
yawan jarurruka na dalar Amirka
miliyan 823 da dala miliyan 340. A
bangaren Kasashen da ba su da mai
kuwa, Afirka ta Kudu da Cameroon
sun fi samun kaso mafi tsoka na
jarurrukan da suka kai dalar Amirka
miliyan 89 da dala miliyan 73.

Hukumar Amirka ke ci gaba da
bayar da kudaden bullo da dabarun
harkokin cinikin ga yankunan Sahara,
ainda aka bai wa shirin dalar Amirka
miliyan 132 da dubu 700 a 2003,
wanda ya nuna Karin kashi 17.4 akan
2002, duk da yake na wadansu
Kasashen ya ragu a 2003 domin kudin
sun fada wadansu wurare kamar
Kasuwar Gabas da Kudancin Afirka
(COMESA) da Kungiyar Kudin
Shigar Kasashen Kudancin Afirka
(SACU).

Cikakken rahoton na shekaru shida
yana Kunshe da bayanai game da
sassan noma da kamun kifi da
albarkatun gandun daji da
magunguna da albarkatun man fetur
da makamantansu da ma’adinai da
karafa da kayayyakin masana’antu
da wadansu kayayyakin sufuri. m

16

MAGAMA Afrilu/Mayu 2005



Kalubale Kan Albarkatun Kasa Da Tsaro A Afirka

hugabanni daga Amirka da Turai

da Afirka sun yi taro a Abuja,
Nijeriya, ranakuna 6 zuwa 11 ga
watan Maris don tattaunawa game da
harkokin wutar lantarki da tsaro a
nahiyar Afirka. Sashen Tsaro na
Cibiyar Nazarin Dabarun Afirka ta
Amirka ne ya shirya taron Kara wa
juna sanin, tare da hadin gwiwar
Ma’aikatar Tsaro ta Nijeriya. Sun
bincika irin dimbin albarkatun wutar
lantarkin da nahiyar Afirka ke da shi
wajen bunKasa tattalin arzikinta da
ci gaban harkokin siyasa da kuma
yadda rashin harkokin tsaro da
almubazzarancin wannan baiwa ke
iya yin illa ga Kasashen da ke da
wadatar wutar lantarki da
maKwabtansu.

“Kamar yadda muka sani a da,
game da duwatsun lu’ulu’u da
sauransu, Allah ya bai wa Afirka
dimbin albarkatu, amma ba da
dadewa ba sai aka fara amfani da
wadannan albarkatu wajen taimaka
wa mulkin zalunci da rarrabe
kawunan Kasashe, maimakon gina
tattalin arzikin da zai hade kan Kasa.
Kada kuma shugabannin su bari irin
wannan ta faru da harkokin bayar da
wutar lantarki”, in ji Darektan
Cibiyar Afirka, Janar Carton E.
Fulford.

“Cibiyar ta Dabarun Afirka tana da
Kudurin yin hulda da takwarorinmu
da ke Kasashen Afirka da Turai,
wajen binciko wannan dama da sanin
alfanunsu”.

Taron Kara wa juna sanin ya
bincika al’amura uku, kamar mai, a
matsayin abin tanadi da gudanar da
harkokin na mai da harkar tsaro da
bunKasa tanadin dabarun samar da

"
S

——

Ministan T5aro, Dr. Rabiu Musa Kwankwaso ne, yake bada kyauta ma Jakadan Amirka
a Nijeriya, Ambasada John Campbell bayan kammala wannan taro a Abuyja.

i

-
Shugaban Cibiyar Dabarun Afirka da ke Amirka, Janar Carton E. Fulford ne, yake
gesawa da tsohon Ministan Tsaron Nijeriya, Janar Danjuma a harabar taron da a ka
yi a Otel na Nicon-Hilton da ke birnin Tarayya Abuyja.

wautar lantarki. Taron ya gabatar da
Kasidun da kwamitocin Kwararru
suka tattauna da kuma lokuttan
tambayoyi da amsoshi.

Kwararru da manyan hukumomi da
Kungiyoyin da suka shahara a sassan
bayar da wutar lantarki suka kula da
yin nazarin irin tattaunawar da taron
ya yi, don samun Karuwa.

AKalla wakilai 65 daga Kasashe 16
na Afirka, kazalika da Amirka da

Turai suka halarci taron Kara wa juna
sanin.

Cibiyar ta Afirka da ke wani
bangare na Jami’ar Tsaro ta Amirka,
tana taimakawa ga kawo hadin kan
shugabannin sojoji da farar hula don
yin muhawawa a kan abubuwan da
ke ci wa Afirka da sauran Kasashen
duniya tuwo a Kwarya. Don Karin
bayani binciki Cibiyar Afirka, a kan
www.africacenter.org. m

Daga Musa Ibn Mohammed
Sashen Hulda da Jama’a
Ofishin Jakadancin Amirka da ke Abuya.

adanda suka halarci taro a

Zauren Taro na Abuja a kan
ciwon Kanjamau sun roKi kafafen
watsa labarai na Nijeriya da su rika
tausayawa wajen gangami da bayar
da labaru a radiyo da telebijin ko
kuma mujalloli da jaridu.

Taron, wanda Cibiyar Nazarin
Dabaru da Harkokin Kasashen Waje
da ke Birnin Washington, tare da
hadin gwiwar Kungiyar BunKasa
Harkokin Sadarwa da ke Legas suka
shirya, a Zauren Taro na Abuja, sun
lura cewa irin yadda gidajen watsa
labarai ke yayata yawan jama’ar da
Kanjamau ya kashe, ko yawan masu
dauke da Kwayoyin cutar, ko ita cutar
kanta, yana karya Kwarin gwiwar
wadanda suka kamu da cutar.

Lokacin da yake bayar da lacca mai
taken “Kalmomin da za a fada game
da ciwon Kanjamau: Kalubale ga

Ministan kiwon lafiya, Fartesa Eyitayo Lambo ne, yake jawabi a kan shirin bada
maganin talafi na Amirka ga masu dauke da kwayar HIV. Daga hagunsa akwar:
Ambasada John Campbell, da Jami’ar Kula da Ayyukan da suka shafi cutar Kanjamau,
Polly Dunford, da shugaban USAID a Nijeriya, Patrick Fleuret, da kuma Jami’in
Hukumar Kare Yaduwar cututtuka, Dr. Nnorom. A ta dama kuma, akwai wakilan

kafafen watsa labarai.

Gidajen Watsa Labarai”’, Shugaban
Kungiyar Taimaka wa Wadanda
Suka Kamu da Ciwon Kanjamau,
Dokta Pat Matemilola, ya bayyana
cewa hakKin gidajen watsa labarai ne
su bayar da gaskiyar labarum da za
su taimaka wa jama’a ga sanin
manufa.

Ya amince cewa gidajen watsa
labarai na Nijeriya na yin iyakacin
bakin KoKarinsu game da wadansu
bayanai a kan cutar Kanjamau, amma
ya yi tambayar cewa, “wane irin
labari ne?”

Matsaloli biyu da ke addabar
al’amarin watsa labaran cutar
Kanjamau, a cewar Dokta
Matemilola, su ne yadda gidajen
watsa labaran ke feso su da kuma irin
illar da suke wa zukatan wadanda
suka kamu da cutar.

Halima Balarabe ta Radiyon

Tarayya na Kaduna da Moji
Makanjuola ta Hukumar Telebijin ta
Kasa (NTA) sun amince cewa irin
haka na faruwa game da bayar da
labarun cutar ta Kanjamau. Sun
tabbatar da cewa ana ware filaye don
yayata cutar, amma da wuya ka
shawo kan edita don bayar da fifiko
ga labarin illolin cutar da kuma
wadansu labaru “manyan mutane’.

Babban Darektan Muryar Nijeriya,
wanda kuma shi ne shugaban
Hukumar Watsa Labarai ta Nijeriya
(BON), Malam Abubakar Jijiwa, ya
amince a taron cewa duk rigimar tana
gindin rashin ware wadansu isassun
lokuttan yayata shirye-shiryen cutar
ta Kanjamau.

Ya kuma yi alkawarin gabatar da
wannan bukata a taron Hukumar
Watsa Labarai ta Nijeriya, da nufin
samun biyan bukata. ]

Kunnenka Nawa?
Dabi’un Amirka ba su da bambanci da dabi’un Addinin
Islama, idan aka lura da yadda suke mu’amala da iyalai da
addinai da aiki tukuru da kuma kyakkyawar zuciyar daukaka
kai da sauran jama’a”, in ji Shaheed Amanvallah, wani
Musulmi injiniyan Amirka da ke Birnin San Francisco.

Amma Ko Ka San?

--Akwai fiye da masallatai dubu daya da 200 a Amirka?

--Musulmi miliyan biyu ke yi hulda da wadannan masallatan?

--Kashi 70 cikin 100 na Musulmin da ke Amirka sun amince da a
rika kacaniyar siyasar Amirka da su?

--Kashi 47 cikin 100 na wadanda ke halartar masallatai a Amirka
ba kasafai suka zarce shekaru 35 da haihuwa ba?

Gaskiyar al’amarin dai shi ne tun lokacin da aka abka wa Amirka, ranar 11 ga watan Satumba, 2001, ake
Kyamar Amirka dangane da ra’ayoyinta a duniya, musamman wadanda suka shafi Musulunci da yaki da
ta’addanci. Addinin Musulunci ya fi kowane addini samun yawan mabiya a Amirka, kuma Gwamnatin Amirka
za ta ci gaba da gayyatar Kasashen Musulmin duniya, don tattauna irin Kiyayyar da ake nuna wa jama’ar Amirka
dara’ayoyinta. Muna kira ga masu karatu da su aiko mana da tunaninsu, ta yadda za mu janyo ra’ayin Musulmin
duniya. Shawararka ta kasance ABIN DA YA KAMATA MU YI DA KUMA YADDA ZA MU Y1 SHI, kada
ya wuce shafuka biyu a cikin harshen Hausa ko Turanci.

A aiko zuwa ga:

Jami’in Watsa Labarai,

Ofishin Jakadancin Amirka, Abuja,

Lamba 7 Layin Mambilla, daura da Hanyar Aso,
Akwatin Gidan Waya 57060,

Unguwar Maitama, Abuja.

WasiKu

Zuwa ga Edita,

Lokacin da nake yarinya a
Kauyenmu Hinah na Jihar Gomben
Nijeriya, na taba ganin wata mata da
riga da kuma hular da akan sa a ranar
saukar karatun jami’a. Na jima ina
tunanin surar wannan matar, ga ilimi,
ga fice, tana cikin zuciyata. Da wuya
a samu mace, a karkararmu, da za ta
dade da wannan tunanin a zuciyarta,
da har zai taimaka wa maza da mata
ba tare da wani bambanci ba.
Mujalloli da gidajen watsa labarai
sun sha yayata tarihin wannan
Karamar yarinya da har ta kai ga
zama Kwararrar lauya, don haka sai
dai in gutsura wa mai karatu. Na yi
mamaki matuKa da na ga hotona,

sanye da kayayyakin saukar karatun
jami’a, yan makonnin da suke wuce,
ana miKa mini Takardar Shaidar
Kammala Babban Digiri, a fannin
Shari’a. Wannan hoton ya yi kama da
na matar nan da na taba gani, ina
yarinya, to yau ni ce na zama kamarta.
Ba zan iya bayyana irin farin cikin
da ke cikin zuciyata a cikin watanni
10 da wannan al’amari ya rika faruwa
ba. A matsayina na cikakkar lauya,
akwai jama’ar da ’yancinsu ya fada
hannun da sai masanin shari’a zai
kubutar da su. A kan kira ni domin in
tsaya wa irin wadannan jama’ar. A
gaskiya wadannan mutanen suna da
haki da sai shari’a kadai za ta iya kare
masu shi.

Wannan shi ne aikina. Na wakilci
irin wadannan jama’ar da ake
musgunawa, saboda tsoron Kwato
’yancinsu na ’yan Adam, bayan
shari’a na kare mutuncinsu har sau
47, a kotuna. Wajen bi wa jama’a
hakKinsu ya sanya na yi suna, har
kuma Shirin Bayar da Gurbin Karo
Ilimi na Humprey ya amince da ni.
Ba Karamin aiki ba ne, lauya ya
jingine sana’arsa da wadanda suka
dogara da shi. Tun da yake kuma
duniyar ta wuce sanin mai Karamin
Karfi, dole masana shari’a, watau
lauyoyi ke nan, su yunKura don
tabbatar da adalci da abin da shari’a
ta hukunta a kowa. Damar da aka
bani ta Karo basirar sanin Kauli da

Wasiku

ba’adin dabarun shari’a, ya tunzura
ni ga samun Kwarewar da zan yi wa
jama’a aiki yadda ya kamata. Ni kam
sai hamdala. A cikin watanni 10 da
nake karatu a KarKashin Shirin Ilimi
na Humphrey, na ga canje-canje a
rayuwata. Dole irin taimako da
karimcin ’yan uwantaka da jama’a da
dama suka nuna min, ya canza
rayuwata, musamman Shugaba
Carter da uwargidansa, da kuma
Sakataren Gwamnati mai marabus
Colin Powell, wadanda suka yi
haKurin jin irin fafutukar da nake sha,
don ganin an wa jama’a adalci.
Wannan kuma shi ne halayyar
jama’ar Amirka da aka sani a duk
fadin duniya. Duk mahalukin da ke
doron duniya, buri daya yake yi wa
tsafi, dangane da abin da ya shafi
kyakkyawan manufofin da kare
mutunci da ’yancin dan Adam da
iyalansa, da kuma ba shi damar yin
walwalar rayuwa. Ba tunanin Kasar
Amirka ba ne kadai, har ma duk wani
mahalukin da ya samu ’yanci.
Turancina ya inganta tamkar na
jima ina koyon sa. A wannan dan
lokacin kuma na yi balaguro don
tattauna matsalolin da suka shafi
shari’a da gudanar da ita, tun da na
fahimci illar rashin tabbatar da
dokokinta, ko kuma watsi da su.
Amirkawa kan kira Amirka “turmin
danya”. Don haka shirin Humphrey
ya Kara tabbatar min da haka. Awowi
kadan da saukata a Jami’ar Santa
Cruz, don inganta Turancina a sanin

dabarun na’urar komfuta, sai jama’a
25 daga Kasashe 22 suka zagaye ni.
Da zuwa Birnin Washington kuma,
don fara karatu a Kolejin Shari’a ta
Washington, da ke Jami’ar Amirka,
nan kuma sai ga wadansu jama’ar, su
bakwai, daga Kasashe bakwai.
Wannan irin gamin gambiza sai
Amirka!

Karatun Jami’ar Amirka ya wuce
littafi daya, wannan kuma shi ne abin
da ba zan iya mantawa ba, game da
sanin muhimmancin yin karatun, a
cikin jama’a. Ga kuma bayar da
damar yin karatun. Na yi artabu da
darussa bakwai, amma abin da ya fi
burgewa da Kalubalanta sai ’yancin
yin karatun da ’yancin fadin ra’ayinka
da tunani, ko Kago dabarun da ranka
ke so. Wata gagarumar kyauta ce ga
duk wanda ya yi karutun da babu
tsangwama da wadansu KirKire-
KirKiren tafarkin ilimi. Wannan ke
fadada maka sani, ya tunzura ka ga
gano wadansu al’amurran da za ka
iya fuskanta a sassan shari’a. Kana
kuma iya tabbatar da duk wani
tunaninka. Wata baiwa da na Kara
samu kuma, ita ce lokacin da na yi
hulda da Hukumar Hulda da
Kasashen Waje, a 1inda aka
Kalubalance ni da dabaru da kuma
Kwararren nazarin jami’ai da
wadansu al’amurran da suka shafi
jama’ar Kasashe.

Cudanya da dalibai 137 daga
Kasashe 79, a wannan shiri na
Humphrey ba Karamin aiki ba ne, sai

dai kuma mun Kulla zumuncin da har
bayan rayuwarmu, musamman game
da fahimtar da muka yi wa juna.

Akwai sauran aiki game da irin
abubuwan da za mu fuskanta, idan
mun dawo gida. Amma duniyar duka
nawa take, idan kana a Kasa
’yantatta? A halin yanzu babu abin
da ke kawo wa jama’a baraka, illa
ta’addanci da Kundunbalar wadansu
Kungiyoyi da firgicin Kasashen Turai.
A hain yanzu an razana ko Kwace
’yancin dan Adam da Tsarin Mulkin
Amirka ke KoKarin karewa. Tsoron
da ke cikin zukatansu ya wuce
barazanar da ake yi wa ’yancin na
dan Adam da walwalarsa, da nake
zance. Don haka wannan Kalubale ne
ga daukacin wanda ke doron duniya.

Wa ya taba tsammanin cewa, wata
baKauyar da lalura ta sanya ta je
makaranta, za ta samu wannan damar
da girmamawa, irin haka? Na sadu
da irin abin da na gani, kuma na sha
alwashi, tun lokacin da na dawo gida
Nijeriya, cewa zan fada a madadin
wadanda ba su iya fada da wayar da
kan wadanda suka jahilta da Kara wa
kasashe Karfi da tallafa wa wadanda
fatara ta yi wa katutu, cewa duniya ta
dauki kowa daya, ko mene ne
jinsinka, ko yare, ko Kasa, namiji ne
ko mace, dan talaka ne, ko dan sarki,
kamar yadda Jami’ar Amirka da
Shirin Humphrey da jama’a da
jami’an Amirka suka nuna min.

Ni ce taku,

Hauwa Ibrahim, Daga Nijeriya.

RAAYINKA

Ka aiko mana da dukan bayanai ta
wayar e-mail ko kuma akwatin gidan waya
mai lamba: 5760 Garki, Abuja.

|

: Idan ka samu mujallar Magama,

| muna bukatar ra’ayinka game da ita.
I Suna ...,
I o
I Adireshi..........oooii,
L
|

Yaya kake bukatar mu rika aiko maka
da mujallar Magama?............................

e-mail zuwa ga edita: smabuja@pd.state.gov

Ziyarar Sakatariyar Amirka, Dr. Condoleezza Rice
zuwa Nahiyar Turai, Asiya da Gabas Ta Tsakiya

Ganawa da Firamiya ﬁasr Sin, We JiaBao

T
L AN |

Sakatariya Condoleezza Rice da Shugaban Hukumar Falasdinawa, Tare da Firayim Ministan Is’raila, Ariel Sharon.

Mahmoud Abbas a wani taron manema labarai da suka kira a

Yammacin Gabar garin Ramalla.

Wallafar Ofishin Jakadancin Amirka, Nijeriya





